
I- Uvodni dio 
 

Pravni osnov  
 

Radi postupanja u podnesenim zahtjevima za priznavanje prava na novčanu egzistencijalnu 

naknadu demobilisanim braniteljima u skladu sa Zakonom  o pravima demobiliziranih branilaca  

i članova njihovih porodica  („Službene novine Federacije Bosne i Hercegovine“, broj: 54/19) , 

shodno supsidijarnoj primjeni Zakona o upravnom postupku («Službene novine Federacije Bosne 

i Hercegovine», broj: 2/98 i 48/99), kao i  Instrukciji  Federalnog ministarstva za pitanja boraca i 

invalida  odbrambeno-oslobodilačkog rata o načinu izvršenja upravnih i stručnih poslova u 

postupku odlučivanja pravu na novčanu egzistencijalnu naknadu demobiliziranih branitelja 

(„Službene novine Federacije Bosne i Hercegovine“, broj: 55/19 i 58/19), razmatrani su svi 

podneseni zahtjevi u nadležoj  općinskoj  Službi. 

 

II- Uslovi za ostvarivanje prava  

Pravni osnov 

 

U skladu sa članom 4. stav 1. tačka e) u vezi sa članom 18. i članom 19. i članom 23. i 24. 
Zakona o pravima demobiliziranih branilaca  i članova njihovih porodica  („Službene novine 

Federacije Bosne i Hercegovine“, broj: 54/19) , priznavanje prava demobilisanim braniteljima 

kao i uvođenje u priznato pravo mogu ostvariti lica koja imaju ispunjene uvjete shodno 

navedenom i to ako su :  

- podnijeli zahtjev za priznavanje prava na propisanom obrascu prilažući uz isti:  

1. Izvod iz matične knjige rođenih; 

2. Potvrdu o prijavi prebivališta za podnosioca zahtjeva; 

3. Uvjerenje nadležne Grupe za pitanja i evidencije iz oblasti vojne obaveze 

4. Uvjerenje Zavoda za zapošljavanje da se podnosilac zahtjeva nalazi na evidenciji nezaposlenih 

osoba u vremenskom periodu koji ne može biti kraći od godinu dana kao minimalni prekluzivni 

rok. 

5. Uvjerenje nadležne Porezne uprave po mjestu prebivališta da podnosilac zahtjeva ne obavlja 

samostalnu privrednu djelatnost te da nema drugih prihoda po osnovu zakona za izdavanje u 

zakup poslovnih, stambenih, garažnih i drugih objekata 

6. Uvjerenje nadležne kantonalne administrativne službe da  podnosilac zahtjkeva nije korisnik 

prava po osnovu penzijsko-invalidskog osiguranja 

7. Ovjerena i vlastoručno potpisana Izjava da podnosilac zahtjeva nije korisnik inostrane penzije  

8. Ovjerena i valstoručno potpisana saglasnost za obradu ličnih podataka  

9. Potvrda Banke o tekućem računu korisnika. 

 

III. Razlozi za odbijanje 

 

1. Nedovoljno godina starosti za ostvarivanje prava  Godište koje kao najmlađi demobilisani 

branitelj može koristiti za  podnošenje zahtjeva je 1962. godište (57 godina starosti) 

2. Nedovoljno provedenog vremena na Zavovdu za zapošljavanje Biro (najmanje godina) 

3. Evidentirano i još uvijek u evidenciji obavljanje privredne djelatnosti kao fizičko ili 

pravno lice  u nadležnoj poreznoj upravi 

4. Da demobilisanom branitelju  lični prihodi  ne prelaze zakonom utvrđen iznos od 174,03 

KM  mjesečno, bez obzira na pravni osnov njegovog ostvarenja prihoda . 

5. i drugih poteškoća na koje se naiđeu toku službene obrade spisa. 




